
	1.	««Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքում լրացումներ կատարելու մասին» օրենքի նախագծի (այսուհետ՝ Նախագիծ) 2-րդ հոդվածի 2-րդ մասի 2-րդ կետից անհրաժեշտ է հանել «(համագումարի կամ օրենքով սահմանված այլ մարմնի)» բառերը՝ հաշվի առնելով, որ պետական գրանացումը ճանաչելու համար դիմում է փաստացի գրանցված և գործունեություն իրականացնող իրավաբանական անձը, որի պարագայում նման որոշում կայացնող իրավասու մարմին կարող է հանդես գալ միայն տվյալ իրավաբանական անձի կանոնադրությամբ լիազորված որևէ կառավարման մարմին: Միևնույն ժամանակ, հստակեցման կարիք ունի նշված հոդվածի 2-րդ մասի 7-րդ կետը, քանի որ եթե կանոնադրությամբ է նախատեսվում, թե իրավաբանական անձի կառավարման որ մարմինը պետք է հաստատի հաշվեկշռային ակտը, ապա իրավաբանական անձի գործադիր մարմնի ղեկավարի տեղեկանք-հաստատումը ինչի  է պետք: Տվյալ դեպքում անհրաժեշտ է, որպեսզի իրավաբանական անձը ներկայացնի միայն կանոնադրությունը կամ դրա պատճենը:
	1. Մասամբ է ընդունվել
Հարկ է նկատի ունենալ խնդրո առարկա իրավաբանական անձանց կարգավիճակի առանձնահատկությունները, ինչպես նաև փոփոխություններով առաջարկվող նոր հասկացությունները, որոնց առնչությամբ իրավասությունները օբյեկտիվորեն կարող են այս կազմակերպությունների կանոնադրություններում արտացոլված չլինել։
Նշվածով պայմանավորված կարծում ենք, որ փոփոխությունների շրջանակում նշված փաստաթղթերը անհրաժեշտ է ներկայացնել գործակալություն` դրանց իսկության հավաստիացման և պատշաճ վարչարարության իրականացման նպատակով։
Ինչ վերաբերում է տեղեկանք-հավաստմանը, ապա դրա ներկայացումը, նույնպես, կարծում ենք անհրաժեշտ է, քանի որ այն դիտարկվում է որպես կանոնադրության բնօրինակի այլընտրանք։ Հետևաբար, դրանով հնարավոր կլինի ապահովել այն դեպքերում գործընթացների իրականացումը, երբ կանոնադրության բնօրինակը հնարավոր չլինի ներկայացնել։
Անդրադառնալով կանոնադրության պատճենի ներկայացմանը` նախագծում կատարվել են համապատասխան փոփոխություններ։

	2. Նախագծի հոդվածների համարակալումն անհրաժեշտ է կատարել հերթական համարակալմամբ՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 2-րդ մասի պահանջները: Նույն դիտողությունը վերաբերում է նաև «Հայաստանի Հանրապետության հարկային օրենսգրքում լրացումներ կատարելու մասին» օրենքի նախագծին:
	2. Ընդունվել է
Նախագծում կատարվել են համապատասխան փոփոխություններ:

	3. Նախագծի 3-րդ հոդվածի 3-րդ մասում «կոմիտեն» բառից հետո անհրաժեշտ է լրացնել «ղեկավարը» բառը:
	3. Ընդունվել է
Նախագծում կատարվել են համապատասխան փոփոխություններ:

	4. «Հայաստանի Հանրապետության հարկային օրենսգրքում լրացումներ կատարելու մասին» օրենքի նախագծի 1-ին հոդվածից անհրաժեշտ է հանել «կարող է» բառը՝ հաշվի առնելով, որ լիազորող նորմին վերաբերող կարգավորումը պետք է շարադրված լինի հստակ և որոշակի:
	4. Ընդունվել է
Նախագծում կատարվել են համապատասխան փոփոխություններ:

	5. ««Լիցենզավորման մասին» օրենքում լրացումներ կատարելու մասին» օրենքի նախագծի 1-ին հոդվածի 2-րդ մասի 2-րդ կետում «ինչպես նաև» բառերն անհրաժեշտ է շարադրել «հայտատուն» բառից առաջ:
	5. Ընդունվել է
Նախագծում կատարվել են համապատասխան փոփոխություններ:

	6. Հաշվի առնելով Նախագծի 3-րդ հոդվածով պետական գրանցում և պետական հաշվառում իրականացնող մարմնի կողմից դիմումների ընդունելու հետ կապված ժամկետային սահմանափակումները՝ առաջարկում ենք վերանայել Նախագծի և հարակից օրենքների նախագծերի ուժի մեջ մտնելու ժամկետները և նախատեսել, որ դրանք ուժի մեջ են մտնում պաշտոնական հրապարակմանը հաջորդող օրվանից:
	6. Չի ընդունվել
Նշված ժամկետի սահմանումն անհրաժեշտ է, որպեսզի Պետական եկամուտների կոմիտեի ղեկավարը մինչև օրենքի ուժը մեջ մտնելը բավարար ժամանակ ունենա հաշվեկշռային ակտի ընդունելը հավաստող փաստաթղթի տրամադրման կարգը սահմանելու համար:

	7. Առաջարկում ենք հիմնավորման մեջ անդրադարձ կատարել նաև Նախագծին կից ներկայացված հարակից օրենքների նախագծերով առաջարկվող փոփոխություններին:
	7. Մասամբ է ընդունվել
Նշված նախագծերի հիմնականում անդրադարձ չի կատարվել, քանի որ դրանք հետևանք են Օրենքում կատարվող փոփոխությունների: Այնուամենայնիվ, դրանց որոշակի հղում տրվում է:

	1. Ի կատարումն ՀՀ փոխվարչապետի 09․11․2023թ․ թիվ /03.62/38816-2023 հանձնարարականի՝ ՀՀ ներքին գործերի նախարարությունում ուսումնասիրվել են «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքում լրացումներ կատարելու մասին», «Հայաստանի Հանրապետության հարկային օրենսգրքում լրացումներ կատարելու մասին», «Լիցենզավորման մասին» օրենքում լրացումներ կատարելու մասին» օրենքների նախագծերը, որոնց վերաբերյալ առարկություններ և առաջարկություններ չկան։
	1. Ընդունվել է

	ԳՍ//34688-2023

	1. «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքի նախագծի (այսուհետ՝ Նախագիծ) 2-րդ հոդվածի 4-րդ մասով անհրաժեշտ են նախատեսել նաև իրավական հետևանքներ, որոնք կառաջանան իրավաբանական անձանց կողմից պետական գրանցումը ճանաչելու վերաբերյալ դիմում չներկայացնելու դեպքում:
Մասնավորապես Տարածքային կառավարման և ենթակառուցվածքների նախարարությունը ներկայում գործող պայմանագրեր ունի մի շարք իրավաբանական անձանց հետ, որոնք ունեն ընթացիկ պայմանագրային պարտավորություններ, և պայմանագրերի կատարման ապահովման նպատակով բանկերի կողմից թողարկվել են բանկային երաշխիքներ։
Նախագծի համաձայն՝ պետական գրանցումը ճանաչելու վերաբերյալ դիմում չներկայացրած իրավաբանական անձինք համարվում են պետական հաշվառում կամ գրանցում չստացած: Առաջարկվող կարգավորմամբ անհրաժեշտ է Նախագծով ներկայացնել նաև իրավական հետևանքներ, որոնք կառաջանան իրավաբանական անձանց կողմից պետական գրանցումը ճանաչելու վերաբերյալ դիմում չներկայացնելու դեպքում:
	1. Չի ընդունվել
Ըստ էության, նշված պարագայում վրա հասնող հետևանքը հենց գրանցում չստացածի կարգավիճակի հաստատումն է: Դրա հետևանքով, իրավաբանորեն քաղաքացիաիրավական հարաբերությունների այդ սուբյեկտը կհամարվի գոյություն չունեցող, իսկ նրա իրավունքները և պարտավորությունները՝ դադարած:

	ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵ

	12.11.2023

	
	01/3.1/67869-2023

	1. «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքում լրացումներ կատարելու մասին» օրենքի նախագծի վերաբերյալ`
1) նախագծի 1-ին հոդվածով օրենքում լրացվող 27.2-րդ հոդվածի 2-րդ մասում անհատ ձեռնարկատիրոջ հաշվառումը ճանաչելու համար անհատ ձեռնարկատիրոջ կողմից գործակալություն ներկայացվող տեղեկությունների ցանկում առաջարկում ենք ընդգրկել նաև հաշվեկշռային ակտը և Պետական եկամուտների կոմիտեի կողմից տրված՝ հաշվեկշռային ակտը Պետական եկամուտների կոմիտե ներկայացնելը հավաստող փաստաթուղթը, ինչպես դա նախատեսված է իրավաբանական անձանց համար:
	1. Ընդունվել է
Նախագծում կատարվել են համապատասխան փոփոխություններ:

	2. Նախագծի 2-րդ հոդվածով առաջարկվող նոր` 35.1 հոդվածի 2-րդ մասի 4-րդ կետով պետական գրանցումը ճանաչելու համար գործակալություն ներկայացվող փաստաթղթերի ցանկում նշվում է հաշվեկշռային ակտի, իսկ նույն մասի 5-րդ կետով` նշված հաշվեկշռային ակտը Պետական եկամուտների կոմիտե ներկայացնելը հավաստող փաստաթղթի մասին: Հաշվի առնելով, որ օրենսդրությամբ «հաշվեկշռային ակտ» հասկացություն սահմանված չէ, ուստի առաջարկում ենք նախագծով սահմանելով, որ հաշվեկշռային ակտի ձևը և դրանում պարտադիր ներառման ենթակա տվյալների ցանկը սահմանում է Կառավարությունը:
Նախագծի 2-րդ հոդվածով առաջարկվող 35.1-ին հոդվածի 4-րդ մասով սահմանվում է, որ հաշվեկշռային ակտի ամբողջականությունը և համապատասխանությունն օրենքի պահանջներին գործակալության կողմից չի ստուգվում, սակայն հստակեցման ենթակա է, թե որ օրենքի դրույթներին համապատասխանությանն է այն վերաբերվում:
	2. Չի ընդունվել
Առաջարկվող հաշվեկշռային ակտը, ըստ էության, համարժեքն է կազմակերպությունների վերակազմակերպումների ժամանակ ներկայացվող փոխանցման ակտի կամ բաժանիչ հաշվեկշռի: Ընդ որում, հարկ է նկատել, որ այս փաստաթղթերի հասկացությունը օրենսդրորեն չի ներկայացվում, քանի որ փոխարենը սահմանվում են դրանց բովանդակությանն առաջադրվող պայմանները: Ավելին, այդ փաստաթղթերի ձև, նույնպես, որևէ իրավական ակտով չի սահմանվում՝ այդ հարցը թողնելով փաստաթուղթը ներկայացնող կազմակերպության հայեցողությանը և, փոխարենը, կարևորելով բովանդակությանը ներկայացվող պայմանների պահպանումը, այն է այդ փաստաթղթերում ներառման ենթակա տեղեկատվության շրջանակը:
Այս կապակցությամբ, հարկ է նկատել, որ առաջարկվող փոփոխությամբ բովանդակությանը ներկայացվող պահանջները սահմանվում են (ընդ որում, կրկին, փոխանցման ակտի կամ բաժանիչ հաշվեկշռի համանմանությամբ), այն է՝ հաշվեկշռային ակտը պետք է տեղեկություններ պարունակի իրավաբանական անձի գույքի, պարտատերերին և պարտապաններին վերաբերող պարտավորությունների մասին:
Ինչ վերաբերում է, այն հարցադրմանը, թե որ օրենքի դրույթներին համապատասխանությունը ռեգիստրը չի ստուգում, հարկ է նկատել, որ կոնկրետ օրենք նշելու անհրաժեշտությունը բացակայում է, ինչը, ըստ էության, համապատասխանում է իրավական տեխնիկայի կանոններին: Այսպիսի պարագայում, որևէ օրենքում համապատասխան դրույթների առկայության դեպքում դրանց համապատասխանությունը չի ստուգվի: Մասնավորեցնելով այս մոտեցումը խնդրո առարկա հարցադրման կապակցությամբ՝ նկատենք, որ հաշվեկշռային ակտի վերաբերյալ դրույթներ փաստացի սահմանված կլինեն միայն Օրենքով:

	3. «Հայաստանի Հանրապետության հարկային օրենսգրքում լրացումներ կատարելու մասին» օրենքի նախագծի մասով առաջարկում ենք նախագիծը լրացնել 3-րդ հոդվածով հետևյալ բովանդակությամբ․
«Հոդված 3․ Օրենսգրքի 55-րդ հոդվածը լրացնել 12․1-րդ կետով՝ հետևյալ բովանդակությամբ՝
«12․1․ Անհաղթահարելի ուժով` արտակարգ և տվյալ պայմաններում անկանխելի հանգամանքներով պայմանավորված Կառավարությունը կարող է սահմանել ծախսերի փաստաթղթավորման այլ կարգ։»:
	3. Ընդունվել է
Նախագծում կատարվել են համապատասխան փոփոխություններ:

	4. «Լիցենզավորման մասին» օրենքում լրացումներ կատարելու մասին» օրենքների նախագծերի վերաբերյալ սկզբունքային առաջարկություններ չկան:
	4. Ընդունվել է

	ՇՐՋԱԿԱ ՄԻՋԱՎԱՅՐԻ ՆԱԽԱՐԱՐՈՒԹՅՈՒՆ
	12.11.2023

	
	1/04.8/15061-2023

	1. Ի կատարումն փոխվարչապետ Տիգրան Խաչատրյանի 2023 թվականի նոյեմբերի 9-ի N /03.62/38816 հանձնարարականի՝ հայտնում եմ, որ ««Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքում լրացումներ կատարելու մասին», «Հայաստանի Հանրապետության հարկային օրենսգրքում լրացումներ կատարելու մասին», ««Լիցենզավորման մասին» օրենքում լրացումներ կատարելու մասին» օրենքների նախագծերի վերաբերյալ շրջակա  միջավայրի նախարարությունն առաջարկություններ և առարկություններ չունի։
	1. Ընդունվել է


	ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅՈՒՆ
	12.11.2023

	
	ԱԱ/11/25869-2023

	1. Ի կատարումն փոխվարչապետ Տիգրան Խաչատրյանի 2023 թվականի նոյեմբերի 9-ի թիվ 03.1/03.62/38816-2023 հանձնարարականի՝ «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքում լրացումներ կատարելու մասին»,   «Հայաստանի Հանրապետության հարկային օրենսգրքում լրացումներ կատարելու մասին», ««Լիցենզավորման մասին» օրենքում լրացումներ կատարելու մասին» օրենքների նախագծերի վերաբերյալ հայտնում եմ հետևյալը`
«Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքում լրացումներ կատարելու մասին» օրենքի նախագծով լրացվում են նոր 27.2-րդ և 35.1-րդ հոդվածներ, որտեղ սահմանվում է, որ Գործակալության կողմից անհատ ձեռնարկատիրոջ կողմից հաշվառումը/ իրավաբանական անձի գրանցումը ճանաչելու դեպքում այդպիսի անհատ ձեռնարկատերերը/ իրավաբանական անձինք համարվում են հաշվառված/գրանցված տեղեկատվական համակարգում...: Ուստի այս պարագայում, երբ նրանք օրենքի համաձայն համարվելու են տեղեկատվական համակարգում հաշվառված/գրանցված անհատ ձեռնարկատեր/իրավաբանական անձ, պարզ չէ, թե արդյոք անհրաժեշտ է այդպիսի անհատ ձեռնարկատերի/իրավաբանական անձանց մասով առանձին լրացում կատարել «Լիցենզավորման մասին» օրենքի 7-րդ հոդվածում, որտեղ արդեն իսկ սահմանված է, որ լիցենզավորման ենթակա գործունեության տեսակներով զբաղվելու իրավունք ունեն իրավաբանական և ֆիզիկական անձինք, ինչպես նաև անհատ ձեռնարկատերը:
	1. Ընդունվել է
Նախագծում կատարվել են համապատասխան փոփոխություններ:

	ՔԱՂԱՔԱՇԻՆՈՒԹՅԱՆ ԿՈՄԻՏԵ
	13.11.2023

	
	01/18/14964-2023

	1. ««Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքում լրացումներ կատարելու մասին», «Հայաստանի Հանրապետության հարկային օրենսգրքում լրացումներ կատարելու մասին» օրենքների նախագծերի վերաբերյալ ՀՀ քաղաքաշինության կոմիտեն դիտողություններ չունի:
Միաժամանակ առաջարկում ենք դիտարկել ««Լիցենզավորման մասին» օրենքում լրացումներ կատարելու մասին» օրենքի նախագծի ներկայացվող տարբերակը:
	1. Ընդունվել է

